
چټکتیـــا،  بدلونونـــو  د  کـــې  نظـــام  نړیـــوال  پـــه 

نړیوالتوب(ګلوبلایزشن) موضوع او په سیمه ییزه او نړیواله 

کچه د هېوادونو له یو بل سره د اړیکو پراختیا، هېوادونه دې 

ته اړ  ایســـتلي چې د خپلو ملي ګټو د ترلاسه کولو له پاره په 

نړیوال نظام کې د خپل هېواد دریځ و ارزوي، ستراتیژیک او 

مناســـبې حل لارې په کار واچوی. هر هېواد خپل اړیکي له 

ګاونډیو پیلوي او بیا یې سوکه سوکه لمن د سیمې او په پای 

کې د نړۍ تر نورو هېوادونو پورې غځوي. اســـلامي امارت 

هم همداسې دیپلوماسي غوره کړې ده. تر دې مهال یې له 

ګاونډیـــو هېوادنو پرته د منځنۍ اســـیا هېوادونو  سره خپل 

سیاسي او اقتصادي اړیکي پراخ کړي دي. په سیاسي برخه 

کې د منځنۍ اســـیا په هېوادونو کې د افغانســـتان سیاسي 

نماینـــده ګۍ اســـلامي امارت ته ســـپارل شـــوې دي. په 

اقتصادي برخه کې بیا د ســـوداګریزو اړیکو ترڅنګ سترې 

زیربنايـــي پروژې لکه د لاجوردو لارې، د ټاپي، کاســـا زر، 

ټوټاپ او ټاپ، د ترانزیټ په برخه کې د اوسپنې پټلۍ پروژو  

عملي چارو  پیلولو ته افغانســـتان او د منځنۍ اسیا هېوادونه 

پوره چمتوالی لري.  

دا چې افغانســـتان د خپل ســـتراتیژیک موقعیت له امله د 

ګاونډیو هېوادونو له پاره ښـــه سوداګریز او ترانزيټ شریک 

دی، ددې ترڅنګ د پلور یو ښـــه بازار هم ګرځېدلی دی. د 

منځنۍ اسیا هېوادونه چې طبیعي زېرمې، برېښنا، ګاز، کرنیز 

محصولات، برېښـــنایي وســـایل، کرنیز ماشـــین آلات او 

ساختماني وسایل او دې ته ورته نور توکي لري، افغانستان 

او د اســـیا نـــور هېوادونه ددې توکو له پاره ښـــه بازار دی. 

افغانســـتان د منځنۍ اسیا له پاره تر ټولو لنډه او خوندي لار 

ده او د منځنۍ اسیا هېوادونه کولای شي، له دې لارې ګټه 

پورته کړي. د منځنۍ اســـیا هېوادونه د افغانســـتان همدې 

موقعیت ته په کتو هڅه کوي چې خپل اړیکي له اســـلامي 

امارت سره پراخ او ټینګ کړي.

اســـلامي امارت د خپل اقتصاد محوره سیاست له مخې پر 

دې تمرکز کړی چې په سر کې افغانستان د اسیا لویې وچې 

د اتصال په نقطه بدل او بیا یې د منځنۍ اســـیا له لارې د 

نړۍ له سوداګریزو مارکیټونو سره ونښلوي. د منځنۍ اسیا له 

هېوادونـــو سره ورځ تر بلې ســـیاسي او اقتصادي اړیکي د 

پراخېدو په حال کې دي. د سیاسي اړیکو د پراختیا په برخه 

کې کولای شو  د قرغزســـتان له لوري د هغو ډلو له لیست 

څخه د اسلامي امارت ایستل په ګوته کړو چې په دغه هېواد 

کې بندیزونه پرې لګیدلي و.  اقتصادي برخه کې د ټاپي او 

ټـــاپ پروژو د عملي چارو د پیل هوکړه لیکونو لاســـلیک، د 

لاجـــوردو لارې بېرته فعالول او د منځنۍ اســـیا له لارې د 

افغانستان د تازه میوو  ترانزیټ ته اجازه ورکول، نور هغه څه 

دي چـــې د افغانســـتان او منځنۍ اســـیا هېوادونو ترمنځ د 

اقتصادي او سوداګریزو اړیکو د پراختیا ښکارندويي کوي. د 

افغانستان او منځنۍ اسیا هېوادونو ترمنځ چې څومره اړیکي 

پراختیـــا مومي، هغومره به د افغانســـتان او منځنۍ اســـیا 

هېوادونو په ګټه وي. افغانســـتان به د منځنۍ اسیا له لارې 

ګرمـــو اوبو او نړیوالو مارکیټونو ته لاسرســـی پیدا کړي او د 

منځنۍ اســـیا هېوادونه به بیا د افغانســـتان د ستراتیژیک 

موقعیت څخه په ګټې اخیستو خپل تیل، ګاز ، کاني توکي، 

کرنیز محصولات او نور وســـایل د اسیا هغو هېوادونو ته چې 

دې توکـــو تـــه اړتیا لري، صـــادر کړي. پـــه دې سره به د 

افغانســـتان او منځنۍ اســـیا هېوادونو د سوداګرۍ ترڅنګ 

اقتصادي وده ګړندۍ شي.

جلسۀ نوبتی کمیته سرمایه گذاری بین 

الوزارتی در قصر مرمرین برگزار شد

٢ صفحه

افغانستان به په نېږدې راتلونکي کې تر 

ټولو نــږدې، ارزانه او باوري لارې پر 

مټ له اروپا سره وصل شي

۲ مه صفحه

د روغتیـــا سکټــور په برخه کـې د 

اسلامي امارت لاسته راوړنو ته کتنه

۳ مه صفحه

د اقتصـــادي او ټـــولنيزو مسايلــــو په برخـــه کـــې 

د رياســـت الوزراء اقتصادي معاونيت خبري اوونيزه

در جلسۀ نوبتی کمیته سرمایه گذاری بین الوزارتی که ۱۳ ام 

سنبله ۱۴۰۳ خورشیدی در قصر مرمرین برگزار شده بود، طبق 

اجندا، روی شماری از طرح های سرمایه گذاری بحث شد. 

در این نشست طرح احداث فارم های زراعتی درخت پالم در 

ولایت بلخ، تخار و جوزجان برای بحث و تبادل نظر ارائه شد. 

پس از ارزیابی همه جانبه، طرح یاد شده مورد تائید قرار گرفته 

و  جهت واگذاری زمین به این فارم های زراعتی، به مقام 

عالی رهبری امارت اسلامی افغانستان ارسال شد. این فارم 

ها به ۲۰۰۰هکتار زمین نیاز دارد و زیر نظر کارشناسان وزارت 

زراعت، آبیاری و مالداری انجام خواهد شد.

همچنان در این جلسه پلان برق رسانی به قریه موری چاق 

ولسوالی بالامرغاب ولایت بادغیس توسط سکتور خصوصی 

نیز مورد تائید قرار گرفت.  

در  تجارتی  مرکز  اعمار  های  طرح  برای  ګونه  همین  به 

ولایت لغمان، اعمار مندوی سبزی در ولایت غزنی و نیز 

تولید برق از کثافات در شهر کابل، کمیته ها تعیین شد، 

تا ابعاد تخنیکی، مالی و اقتصادی طرح های یاد شده را 

کمیته  به  شده  تعیین  تاریخ  به  را  خود  گزارش  و  ارزیابی 

سرمایه گذاری بین الوزارتی ارائه دهند.

عبدالغني  ملا  محترم  مرستیال  اقتصادي  ریاست الوزراء  د 

ترمذ  پر مهال «د  د خپل سفر  ته  ازبیکستان  اخوند  برادر 

جوړو  د  مناسبت  په  پرانیستې  د  مرکز»  سوداګریز  نړیوال 

شوو مراسمو په څنډه کې د آذربایجان هېواد د لومړي وزیر 

لورو  دواړو  د  کې  لیدنه  دغه  په  وکتل.  سره  مرستیال  له 

ترمنځ د نورو موضوعاتو ترڅنګ د لاجوردو ترانزیټي لارې 

د فعالېدو په اړه هم تفصیلي خبرې وشوې، د آذربایجان د 

له  یې چمتو دی چې  هېواد  وویل،  مرستیال  وزیر  لومړي 

افغانستان او سیمې هېوادونو سره د خپلو سوداګریزو اړیکو 

د پراخولو په موخه د لاجوردو لاره بېرته فعاله او همدا راز 

افغانستان ته د سوداګرۍ په برخه کې د خپلو صادراتو او 

وارداتو کچه هم لوړه کړي.

د لاجوردو لاره یوه سوداګریزه او ترانسپورټي لاره ده، چې د 

افغانستان د فاریاب او هرات ولایتونو له آقینې او تور غونډۍ 

بندرونو څخه پېلیږي، د ترکمنستان د ترکمن باشي بندر ته 

رسېږي، بیا د کاسپین سمندرګي څخه په تېرېدو د آذربایجان 

باکو ته ځان رسوي او د ګرجستان د تبلیسي ښار څخه په 

تېرېدو ترکیې او له هغه ځایه اروپا ته لار پيدا کوي.

د لاجوردو لاره یو له هغو مهمو پروژو څخه ده، چې په سیمه 

کې د افغانستان د وصل لپاره مهم پرمختګ، د سوداګریزو 

او ترانزیټي لارو متنوع کېدو، او پر دې سربېره به افغانستان 

د سویلي، منځني اسیا او منځني ختیځ مارکېټونو د نښلون په 

برخه کې خپل اقتصادي راتلونکی لا ډاډمن کړي.

د لاجوردو لاره نه یوازې دا چې په خپله یوه مهمه پروژه ده، 

بلکې له یو شمېر نورو سیمه ېیزو پروژو سره هم همغږې ده او 

د ښکېلو هېوادونو اقتصادي – سیاسي ګټې تامینولای شي. 

د دغې لارې په اوږدو کې له بېلابېلو ځمکنیو او سمندري 

ترانسپورټي وسایلو څخه استفاده کیږي.

د لاجوردو لار د افغانستان د صادراتو او وارداتو لپاره تر ټولو 

ښه بدیله سوداګریزه لار ده. د دې لارې په اوږدو کې پراته 

وچې  لکه  توکو  صادراتي  مهمو  د  افغانستان  د  هېوادونه 

میوې، طبي بوټو او کاني توکو لپاره ښه مارکېټونه لري. پر 

له دې لارې وکولای شي خپل  افغانستان  به  دې سربېره 

صادرات اروپایي مارکېټونو ته هم په کم وخت، لږ لګښت او 

مصؤون ډول ورسوي. دغه راز به افغانستان وکولای شي د 

خپلې اړتیا وړ وارداتي توکي د دې لارې په مسیر کې له پرتو 

او اروپایي هېوادونو څخه په کم وخت، لږ لګښت او خوندي 

ډول هېواد ته وارد کړي. 

چې  لري  لېوالتیا  هېوادونه  شریک  لارې  لاجوردو  د 

پر  کړي،  پیل  استفاده  عملآ  لارې  دې  له  افغانستان 

اقتصاد محوره  امارت هم د خپل  همدې اساس اسلامي 

بهرني سیاست له مخې غواړي چې افغانستان د لاجوردو 

لارې برخه وګرځوي. 

جلسۀ نوبتی کمیته سرمایه گذاری بین الوزارتی 

در قصر مرمرین برگزار شد

تر ټولو نږدې، ارزانه او باوري لارې پر مټ له اروپا سره وصل شي

افغانستان به په نېږدې راتلونکي کې

د روغتیـا سکټور په برخـه کې

لیکوال: فضل ولي شیراني 

د اسلامـي امـارت لاسته راوړنــو ته کتنه

افغانســـتان پـــه ۱۳۵۷ لمریز کال کې د ثـــور له کودتاه 

وړاندې، تر یوه حده پرمختللـــی و. خو د ثور له کودتاه 

وروســـته په افغانســـتان کې جګړې پیل او د سیمې په 

ګډون له ګاونډیو هېوادونو سره سیاسي اړیکې ترینګلې 

او د پولـــو پـــه تړل کېـــدو سره بیوزلي پراخه شـــوه. د 

افغانســـتان زیاتـــره وګـــړي د جګړې له املـــه د هېواد 

پرېښـــودو ته اړ شول. په دغو کســـانو کې د روغتیايي 

برخې کسان هم شـــامل وو. بیا چې کله په ۱۳۷۱ لمریز 

کال کـــې مجاهدین واک تـــه ورســـېدل او خپلمنځي 

جګړې پیل شـــوې، نو د ډاکټرانو او نرســـانو په ګډون 

پاتې روغتیايي کارکوونکي هم له هېواده کډه شـــول. د 

امریـــکا د اشـــغال پرمهـــال په تیـــرو شـــلو کلونو کې 

افغانســـتان ته میلیاردونه ډالر راغلل، خو د کابل ادارې 

له لوري حیف او میل شـــول. د هېـــڅ برخې له پاره کار 

ونه شـــو او نه زیربناوې جوړې شوې. همدا لامل و چې 

زمـــوږ ډېر هېوادوال به د درملنې لـــه پاره له هېواده بهر 

تلل او هغو کســـانو چې اقتصادي حالت یې ښـــه نه و، 

خپل ناروغ به یې بس تقدیر ته سپارلی و. خو د اسلامي 

امارت په راتګ سره د نورو سکټورونو ترڅنګ روغتیايي 

برخې ته هم پوره پاملرنه شـــوې او په دې برخه کې تر 

یوه بریده پرمختګونه شـــوي دي. پـــه دې لیکنه کې د 

افغانستان روغتیايي ســـکټور ستونزو او پرمختګونو او د 

اسلامي امارت لاسته راوړنو ته کتنه شوې ده. 

د افغانستان په روغتیايي سکټور کې د لومړي روغتیايي 

مرکز له جوړېدو څخه ۹۵ کاله تیرېږي، خو د شاوخوا یوې 

پیړۍ په تیرېدو سره لا هم افغانســـتان د هغو هېوادونو په 

کتار کې راځي چې د روغتیا په برخه کې له ګڼو ســـتونزو 

سره مخامخ دي. که نه پـــه ۱۳۶۹ لمریز کال کې په ټول 

افغانســـتان کې ۱۴۳ اســـاسي روغتیايي مرکزونه، ۲۵۰۴ 

ډاکټران، ۵۵۷ فارمسستان موجود وو. خو له هغه وروسته 

چې په افغانستان د روسانو یرغل پای ته ورسېد، په ۱۳۹۵

لمریز کال کې په ټول افغانســـتان کې ۱۷۰دولتي او ۳۸۸ 

خصوصي روغتونونه فعال وو. ددې ترڅنګ په همدې کال 

کې ۲۱۷۳ روغتیايي مرکزونو فعالیت درلود. خو د روسانو له 

وتلو او د کمونیستي رژیم له نسکورېدو وروسته چې کله په 

کابل او د هېواد په بېلا بېلو ولایتونو کې د مجاهدینو ترمنځ 

خپلمنځي جګړې ونښتې، نو بیا د نورو سکټورونو ترڅنګ د 

روغتیا سکټور هم سخت زیان ولید. روغتونونه، روغتیايي 

مرکزونه د جګړو په اور کې وسوځیدل او زیاتره روغتیايي 

کارکوونکي له هېواده ووتل. 

تر هغه وروســـته چې کله د لومړي ځل له پاره اســـلامي 

امارت رامنځته شـــو او خپلمنځي جګړو ته یې پای ورکړ 

او په هېواد کې یې امنیت راوســـت، نو ســـوکه سوکه د 

نورو برخو ترڅنګ د روغتیا ســـکټور هم تر یوې اندازې 

پرمختـــګ وکړ. ځینې پخواني روغتونونه بیرته فعال او د 

ناروغانو درملنه یې پیـــل کړه. ولې د امریکا له لوري پر 

افغانستان له یرغل وروسته باوجود ددې چې میلیاردونه 

ډالر افغانســـتان ته راغلل، خو د روغتیا سکټور ته هسې 

کار ونه شـــو چې په دې برخه کې دې د خلکو ستونزو ته 

په بشـــپړ ډول پای ورکړل شي. هغـــه مهال څو مهمې 

ســـتونزې وې چې ددغه ســـکټور فعالیتونه یې کاواکه 

کړي وو. لومړۍ ستونزه دې سکټور ته د کافي بودیجې 

نه ځانګړي کول، د اداري فســـاد شـــتون، بـــې کیفیته 

روغتیايي خدمتونو وړاندې کـــول او د ډاکټرانو کموالی 

نورې هغه ستونزې وې چې روغتیايي سکټور یې سخت 

ټکنی کـــړی و. د امریکا تر ماتـــې او د کابل ادارې له 

ړنګېدو  وروسته د دوهم ځل له پاره د اسلامي امارت په 

د افغانستان روغتیايي سکټور ستونزېسریزه: 

او پرمختګونه

راتګ سره په هېواد کې اقتصادي خوځښت او د زېربناو 

بیارغونه، د اســـلامي امارت له مهمو کاري لومړیتوبونو 

څخه دي او اوسني نظام د افغانستان د هغو زیربناوو پر 

بیارغونې تمرکز کړی چې په تېرو لســـیزو کې د جګړو له 

امله سخت زیانمن شوي دي. د زیربناوو بیارغونه کې د 

ســـړک جوړولـــو او بیارغونې پـــروژې چـــې ولایتونه، 

ولســـوالۍ او کلي سره نښـــلوي لومړیتوب ورکړل شوی 

دی. د دې ترڅنـــګ، د روغتونونو، پلونو، ښـــوونځیو او 

نورو اړینو زیربناوو د ترمیـــم او بیارغولو لپاره هم هڅې 

روانـــې دي، ترڅو هېوادوالو ته اســـانتیاوې رامنځته او 

خدماتو ته د دوی لاسرســـی اســـانه شي. سربېره پردې 

چې اوســـنی نظام له راز راز اقتصادي بندیزونو سره مخ 

دی، خو اسلامي امارت د زیربنایي پروژو پلي کولو او په 

ځانګـــړي ډول د روغتیـــا برخې او با کیفیتـــه روغتیايي 

خدماتو وړاندې کولو ته ژمن دی.  اوسمهال تر ټولو ښه 

درملنه په کابل، ورپسې په کندهار، هرات او مزارشریف 

کې کېږي. په کابل کې د ماشـــومانو لپاره د فرانســـې 

طبي انستیتیوت او د اندراګاندي د ماشومانو روغتون په 

هېواد کې د ماشـــومانو له پاره مخکښ روغتونونه دي. 

په کابل کې د سردار محمد داوود خان نظامي روغتون، 

جمهوریت روغتون او جناح روغتـــون له لویو روغتونونو 

څخـــه دي. په کندهـــار ولایت کې د عینـــو مینې ۳۵۰ 

بســـتریز روغتون او مهمند ۵۰ بســـتریز روغتون د دغه 

هېواد په ســـویل کې تر ټولو عصري دوه روغتونونه دي. 

میونـــد تدریسي روغتون، په ۱۹۶۰ میلادي کال کې په 

ورځ کې لـــه ۳۰۰ نه تر ۴۰۰ ناروغانو د درملنې په موخه 

تاسیس شو، خو په ۲۰۱۹ میلادي کال کې په ورځ کې 

له ۱۰۰۰ تنو زیاتو ناروغانو دغه روغتون ته مراجعه کوله 

او اوس دا روغتون تر پخوا لا مجهز شـــوی او ناروغانو 

ته روغتیايي خدمتونه وړاندې کوي. اســـلامي امارت د 

صحت په برخه کې تر ډېره بریده کار کړی دی او هڅه 

کوي چې په دې سکټور کې شته ستونزو ته که په بشپړ 

ډول نه وي، نو تر یـــوه بریده پای ورکړي. لاندې به د 

روغتیا ســـکټور په برخه کې د اســـلامي امارت کړنو او 

اشاره وکړو.  ته  فعالیتونو 

د اســـلامي امارت په بیا واکمنېـــدو سره د هېوادوالو د 

بېړنيـــو او اســـاسي روغتیايـــي اړتیاوو د پـــوره کولو او 

همدارنګه د افغانســـتان د پرمختګ، سوکالۍ او ودانۍ 

لپاره پر یو شـــمېر مهمو پرمختیايي نوښتونو تمرکز شوی 

دی. د کلونو جګړو او بې ثباتۍ له امله د رامنځته شویو 

ننګونو او ستونزو سره سره، اسلامي امارت په هېواد کې 

د روغتیايـــي زېربنـــاوو بیارغولو او با کیفیتـــه روغتیايي 

خدماتـــو وړاندې کولو په خوا کې اقتصادي پرمختګ ته 

لومړیتوب ورکړی دی. اوســـنی نظام د افغانستان د هغو 

زیربنـــاوو پر بیارغونې تمرکز کړی، چې په تېرو لســـیزو 

کې د جګـــړو له امله ســـختې زیانمنې شـــوې دي. د 

روغتیايي خدمتونو ښه کول د اسلامي امارت لومړیتوب 

دی. د هغو روغتونونو او کلینیکونو د بیا پرانیستلو هڅې 

روانـــې دي چې د جګـــړو او بې ثباتۍ لـــه امله زیانمن 

شـــوي یا تړل شـــوي دي. روغتیایـــي مرکزونو ته طبي 

تجهیزات او اســـانتیاوې چمتو شوي، ترڅو ډاډ ترلاسه 

شي، چې یاد بنســـټونه کولی شي د خلکو اړتیاوې پوره 

کړي. د دې ترڅنګ، د ناروغیو د خپرېدو د مخنیوي او 

د یوې ســـالمې ټولنـــې د رامنځته کولو لپاره د واکســـین 

کمپاینونه هم ترسره شوي او دغه هڅه لا هم روانه ده. 

د اســـلامي امارت له بیا ځلي واکمنېدو وروسته د هېواد 

په کچه ۴۰۰ روغتیايي مرکزونه جوړ شوي دي. له هغه 

وروســـته په ۱۴۰۲ لمریـــز کال کې  اســـلامي امارت د 

روغتیا په سکټور کې مهمې لاسته راوړنې درلودلې دي. 

په دغه کال کې په ولســـوالیو کـــې د روغتیايي مرکزونو 

جوړول، لرې پرتو ســـیمو کـــې د روغتیايـــي خدمتونو 

کیفیت لوړول، د جمهوریت روغتون سمبالول، د ساري 

ناروغیو کابو کـــول، د ګوزڼ ناروغیو لـــه منځه وړل او 

ظرفیـــت لوړولـــو پروګرامونو جوړول د اســـلامي امارت 

لومړیتوبونـــه وو. تېر کال کـــې د روغتیايي خدمتونو له 

وړانـــدې کوونکو ۱۸۰ بنســـټونو سره د همکاریو هوکړه 

لیکونه لاســـلیک شـــوي او د روغتیا په برخه کې ۱۸۴ 

فعال بنســـټونه ثبت شوي دي. دا مهال افغانستان د 

ســـیروم د تولید په برخه کې ځان بسیاینې ته رسېدلی او 

تېر کال یې ډېره اندازه ســـیروم عـــربي هېوادونو ته هم 

صـــادر کړي دي.  تېـــر ۱۴۰۲ کال کې د واکســـین د 

تطبیق کچه له ۶۵ سلنې ۸۰ سلنې ته لوړه شوې او دغه 

مـــوده کې څه د پاســـه ۸ میلیونه مېندې او ماشـــومان 

واکسین شـــوي دي. په دې موده کې  ۸ مېلیونه، ۵۹۹ 

زره او ۷۵۰ مېندو او ماشـــومانو ته بېلابېل واکســـینونه 

تطبیق شـــوي دي. په ۱۴۰۲لمریـــز کال کې  ۲۵زره او 

۳۰۲ قلمه درمل او روغتیايي محصولات وارد شـــوي، د 

کورنیو تولیداتو ۲۳۱۶ قلمه درمل بازار ته وړاندې شوي 

او د درملو د  تولید ۱۵ کارخونو، ۱۵۱ د درملو واردوونکو 

شرکتونو، ۱۷۹عمده پلورنځیو او ۲۴۶۸ فارمسیســـټانو ته 

د فعالیت جوازونه ورکړل شـــوي دي. دغه راز په ۱۴۰۲

لمریز کال کـــې ۳۴ زره او ۸۹ روغتیايي کارکوونکو ته د 

فعالیـــت جوازونه ورکړل شـــوي.  پـــه ۳۴ ولایتونو کې 

بندیانو ته روغتیايي خدمات وړاندې او د کورنیو تولیداتو 

د ملاتړ په موخه ۱۰۵۶ قلمه بېلابېل درمل ثبت او تایید 

شـــوي دي. د څه باندې ۱۵۰۰ نويو ډاکټرانو، له ۳۰۰۰ 

زیاتـــو معالجوي ډاکټرانو او د غاښـــونو څه باندې ۲۰۰ 

ډاکټرانـــو ثبتېدل نـــورې هغه لاســـته راوړنې دي چې 

اسلامي امارت په ۱۴۰۲لمریز کال کې درلودې. د عامې 

۱۴رســـمي  نـــورو هېوادونو ته  روغتیـــا وزارت مشرتابه 

ســـفرونه کړي او دغه راز د روغتیايي خدماتو له وړاندې 

کوونکو ۱۸۰ موسســـو سره د همکارۍ هوکـــړه لیکونه 

لاســـلیک او پـــه روغتیايي ســـکټور کـــې ۱۸۴ فعالې 

موسسې ثبت شـــوې دي. دغه راز اســـلامي امارت په 

روان ۱۴۰۳ لمریـــز کال کـــې هـــم د روغتیا ســـکټور د 

پرمختـــګ له پاره ګامونه پورته کړي دي. ددې هلو ځلو 

ښـــه بیلګه د ریاســـت الوزراء اقتصادي مرستیال محترم 

مـــلا عبدالغني برادر اخوند له لوري د ۱۴۰۳ لمریز کال د 

ثور میاشـــتې په نهمه نېټه په هرات ولایت کې د ایتوک 

فارما او افغان میډسن د درملو جوړولو فابریکو پرانیسته 

وه. د ریاســـت الوزراء اقتصادي مرستیال د یادو فابریکو 

د پرانیســـتې مراسمو کې د خپلې وینا پرمهال د باکیفیته 

د روغتیا سکټور او د اسلامي امارت فعالیتونه

درملـــو د وړاندې کولـــو په برخه کې د ایتـــوک فارما او 

افغان میډســـن تولیدي فابریکو فعالیت ته په اشـــارې 

سره وویل چې په دې سره به تر ډېره د هرات ولســـونو د 

درملو ســـتونزې حل شي.  ایتوک فارما د درملو تولیدي 

فابریکه کـــې ۱۰ میلیونه ډالره پانګونه شـــوې، چې په 

لومـــړي سر کې ۵۰ قلمه بېلابېل درمل تولیدوي. افغان 

میډسن د درملو تولیدي فابریکه کې بیا ۱۶ میلیونه ډالر 

پانګونـــه شـــوې، چـــې لســـګونه قلمه مختلـــف درمل 

تولیدوي.  د ۱۴۰۳ لمریز کال د اســـد میاشتې په څلورمه 

د ریاســـت الـــوزراء اقتصـــادي مرســـتیال محترم ملا 

عبدالغني برادر اخوند له لوري په کابل کې د لایف پرل 

په نوم د درمل جوړولو فابریکه پرانستل شوه. په همدې 

مناسبت جوړه شوې غونډه کې د ریاست الوزرا اقتصادي 

مرســـتیال محترم ملا عبدالغني بـــرادر آخوند وویل چې 

باکیفیته درمل له روغتیايي اړخه د ســـالمې انساني ټولنې 

ضمانت کوي او بـــې کیفیته درمـــل د روغتیا لپاره زهر 

دي، نو لـــه کمیت مخکې باید کیفیت تـــه پوره پاملرنه 

وشي. محترم ملا عبدالغني برادر اخوند زیاته کړه چې د 

”لايف پرل“ په نوم د درمـــل جوړولو فابریکې د فعالیت 

په پيـــل سره به هېـــوادوال د اړتیا وړ درملو ته اســـانه 

لاسرســـی پيدا کړي او د درملو په برخه کې به شته اړتیا 

تر ډېره بریده له داخلي تولیداتو څخه تأمین شي. لايف 

پرل درمل جوړولو پر فابریکـــې د څه باندې ۲۰ مېليونه 

ډالرو په ارزښـــت پانګونه شـــوې او په مســـتقیم ډول 

شاوخوا ۳۰۰ کسانو ته پکې د کار زمينه برابره شوې ده. 

يادې فابريکې خپل فعاليـــت د ۵۰ قلمه درملو په توليد 

پيـــل کړی او په راتلونکي کې دغه شـــمېر لوړ شي. په 

دې فابریکه کې ټابلېټ، کپســـول، وچ پوډر، شربت او 

نور ډول ډول درمل تولیدېږي. له دې څخه جوته شـــوه 

چې اســـلامي امارت د روغتیا سکټور د پرمختګ له پاره 

خپلـــې هڅې ګړندۍ کړې او غـــواړي په دې برخه کې 

شته ستونزو ته په بشپړ ډول پای ورکړي. 

وايي روغتیا شتمني ده. په رښتیا هم چې په بشري ټولنو 

کې تر هرڅه وړاندې باید روغتیا ته پاملرنه وشي. ددې 

برخې ســـتونزې باید په بشپړ ډول له منځه ولاړې شي. 

افغانستان چې له کلونو راهيسې له اشغال او جګړو سره 

مخ دی، د نورو برخو ترڅنګ د روغتیا برخې هم ســـخت 

زیانونه لیدلي دي. ددې ســـکټور زیربنـــاوې له منځې 

تللـــې، ډاکټـــران او د روغتیا برخـــې متخصص قشر د 

هېواد پرېښودلو ته اړ شوی دی. همدا لاملونه دي چې 

لا هم په دغه ســـکټور کې ګڼې ستونزې شته او له امله 

یې خلک ځوریږي. خو اوس چې په افغانســـتان کې یو 

متعهـــد او مرکزي نظـــام رامنځته شـــوی، د نورو برخو 

ترڅنګ یې د روغتیا سکټور ته پوره پاملرنه کړې ده. دا 

مهال په افغانســـتان کې د صحت په سکټور کې تر یوه 

بریده موجودې ستونزې له منځه تللې دي او په دې اړه 

لا هم په جديت سره کار روان دی. د اسلامي امارت له 

راتـــګ وروســـته د هېواد پـــه کچه لســـګونه روغتیايي 

کلینیکونه فعال او دا مهـــال خلکو ته روغتیايي خدمات 

وړاندې کوي. د افغانســـتان د مرکز پـــه ګډون په لویو 

ښارونو کې موجود روغتونونه فعال او د بې کیفیته درملو 

د وارداتو د مخنیـــوي ترڅنګ په هېواد کې د خصوصي 

ســـکټور په پانګونې سره د درملو د تولید کارخونې فعالې 

شوې دي. که چیرې په همدې ډول د روغتیا سکټور له 

پاره کار روان وي، نو په راتلونکي کې به په افغانســـتان 

کې د روغتیا په برخه کې شـــته ستونزې پای ومومي او 

هم به د بې کیفیته درملو مخه نیول شـــوې وي. له هغه 

وروسته به نه څوک د درملنې له پاره بهر ته ځي او نه به 

هېواد ته بې کیفیته درمل چې د انســـانانو ژوند ګواښي، 

واردېږي. 

پایله

د افغانستان اسلامي امارت او منځنۍ اسیا هېوادونو ترمنځ

وروستـي پرمختګـونه

واک ته د اسلامي امارت په رسېدو سره افغانستان متفاوت 

سیاسي – اقتصادي سیاســـت تعقیبوي. د اسلامي امارت 

مشرانـــو او ویاندویانو ان په لومړیو ورځـــو او بیا له هغه را 

وروســـته په وار وار نړیوالو ته په ډاګه کړې چې اســـلامي 

امارت اقتصاد محوره بهرنی سیاست غوره کړی او د همدغه 

سیاست له مخې له نړۍ سره دوه اړخیز تعامل ته راوړاندې 

شوی، د هېڅ هېواد په کورنیو چارو کې لاسوهنه نه کوي او 

نه هم د افغانستان خاوره د بل چا پر ضد کارول کېږي.

د اســـلامي امارت له لوري د خپل بهرني سیاست په ډاګه 

کولو وروسته ډېری هېوادونو له افغانستان سره تعامل پيل 

کړی، چـــې له دې ډلـــې د منځنۍ اســـیا هېوادونه پراخ 

ســـیاسي او اقتصادي تعامل ته راوړاندې شـــوي دي. د 

منځنۍ اسیا هېوادونو له جملې له ازبیکستان، قزاقستان او 

ترکمنســـتان هېوادونو سره د تېرو درېیو کلونو پر مهال په 

ځانګړي ډول په دې وروستیو څو میاشتو کې پراخ سیاسي 

او اقتصادي پرمختګونه رامنځته شـــوي دي، اوسمهال په 

یادو هېوادونو کې د افغانستان ســـیاسي استازولۍ فعالې 

دي، دوی د اســـلامي امارت ډيپلوماتـــان منلي او په ورته 

وخت کې په کابل کې هم د یادو هېوادونو سفارتونو فعالیت 

پيل کړی دی. پر دې سربېره د افغانستان او یادو هېوادونو 

ترمنځ د سوداګرۍ په کچه کې هم د تېر په پرتله د پام وړ 

پرمختګونه شوي او د هغو ستونزو پر حل ګډ کار روان دی، 

چـــې له مخې یـــې دوه اړخیـــزې او څو اړخیـــزې اړیکې 

پراخېدلی شي.

موږ په دغه مقاله کې د افغانستان او منځنۍ اسیا هېوادونو 

ترمنځ د وروستیو پرمختګونو په اړه لنډې خبرې کوو.

د افغانســـتان اســـلامي امارت په بهرني سیاســـت کې د 

منځنۍ اسیا هېوادونه مهم ځای لري او هغو ته د سیمې د 

مهمو ستراتيژیکو هېوادونو په نظر ګوري. ازبیکستان چې 

په منځنۍ اسیا کې مهم سیاسي او اقتصادي رول لوبوي، 

د تېـــرو درېیو کلونو پـــر مهال یې په کور دننه، ســـیمه او 

نړیواله کچه پر نړیوالو سټیجونو له اسلامي امارت سره پر 

تعامـــل کولو ټینګار کړی او پر دې بـــاور دی، چې باثباته 

افغانستان د سیمې او نړۍ په ګټه دی .  په همدې موخه 

د تېـــرو درېیو کلونو په ځانګړي ډول د تېر ۱۴۰۲ لمریز کال 

پـــر مهال د دواړو لورو د لوړو پوړو اســـتازو له لوري تر ۲۰ 

زیات رسمي سفرونه ترسره شـــوي  او هدف دا دی چې د 

کابل او تاشکند ترمنځ سیاسي او اقتصادي تعامل پراخ او 

پياوړی شي.

 ازبیکســـتان اوســـمهال په افغانســـتان کې خپل سفارت 

پرانیســـتی او په نـــور مال ډول ســـفارتي خدمات وړاندې 

کوي. پر هغه سربېره یې په مزارشریف کې هم کونسلګري 

فعالـــه ده. له دې ورهاخوا په تاشـــکند کې د افغانســـتان 

ســـفارت اسلامي امارت ته تسلیم شـــوی او اوسمهال یې 

چارې د اســـلامي امـــارت د ډیپلوماتانو لـــه لوري رهبري 

کېږي. په دې وروســـتیو کې د ازبیکســـتان لومړي وزیر 

ښاغلي عبدالله عارف اوف کابل ته د خپل سفر پر مهال 

وویل، په تاشـــکند کې د اسلامي امارت د ورپېژندل شوي 

سفیر د رســـمي ماموریت د پيل په اړه په تاشکند کې دننه 

ډېر پرمختګونه ترسره شوي او په نږدې راتلونکي کې به د 

اســـلامي امارت ســـفیر په رســـمي ډول ومني، چې دا په 

ســـیاسي برخه کې د دواړو هېوادونو ترمنځ مهم پرمختګ 

دی. نوموړي دا هم وویل چې پر دې سربېره ازبیکســـتان 

چمتـــو دی چـــې په تاشـــکند کـــې د اســـلامي امارت د 

ډيپلوماتیک ماموریت کچه نوره هم لوړه کړي.

د همدغه سفر پر مهال د ازبیکستان لومړي وزیر د اسلامي 

امارت د ریاست الوزراء له اقتصادي مرستیال سره د لیدنې 

پر مهال وویل، تاشـــکند چمتو دی چې په نږدې راتلونکي 

کې له کابل سره د خپلۍ ســـوداګرۍ کچه یو میلیارد او په 

راتلونکو درېیو کلونو کې تر درېیو او ان پینځو میلیارد ډالرو 

پورې ورســـوي. د دواړو هېوادونو ترمنځ د سوداګرۍ کچې 

زیاتوالي په موخه د روان ۱۴۰۳ لمریز کال د سنبلې میاشتې 

په اتمه نېټه د ازبیکســـتان په سرحدي ولایت ترمذ کې  د 

«د ترمذ نړیوال ســـوداګریز» پرانیستل شو چې د ریاست

 الوزراء اقتصادي مرســـتیال ته هم پکې رسمي بلنه ورکړل 

شوې وه.

په ترمذ نړیوال سوداګریز مرکز کې د افغانستان د صادراتو 

د بســـته بندۍ، هغو ته د بازارموندنې او نورو هېوادونو ته د 

انتقال ښـــه زمینه برابره شـــوې، چې له مخې به یې افغان 

سوداګرو ته د پام وړ اســـانتیاوې رامنځته شي. د همدغه 

مرکز د پرانیســـتې پر مهال د ازبیکســـتان لومړي وزیر د 

ریاست الوزراء له اقتصادي مرستیال سره په ځانګړې لیدنه 

کې ژمنه وکړه چې تاشکند چمتو دی له خپلې خاورې د 

سريزه

هېوادونو  اسیا  منځنۍ  او  افغانســـتان  د 

ترمنځ په ســـیاسي او اقتصادي اړیکو کې 

پرمختګونه وروستي 

منځنۍ اســـیا نورو هېوادونو ته د افغانســـتان د تازه میوو د 

ترانزیټ په برخه کې هر ډول اســـانتیاوې رامنځته کړي . د 

سوداګرۍ او ترانزیټ په برخه کې د ترمذ نړیوال سوداګریز 

مرکز ته د افغان ســـوداګرو اسانه لاسرســـی او همدا راز د 

ازبیکستان له خاوري د منځنۍ اسیا هېوادونو ته د افغانستان 

د تازه میوو د ترانزیټ په برخه کې د اسانتیاوو رامنځته کول 

هغه وروستي پرمختګونه دي چې په پایله کې به یې د دواړو 

هېوادونو په سوداګرۍ کې د پام وړ زیاتوالی راشي. 

د منځنۍ اســـیا هېوادونو له ډلې له قزاقســـتان سره هم د 

اســـلامي امارت ســـیاسي او اقتصادي اړیکو د پام وړ وده 

کړې ده. قزاقســـتان اوســـمهال په کابل کې  خپل فعال 

ســـفارت لري، چې د کابل او استانې ترمنځ یې د اړیکو په 

رغولو، په مختلفو برخو کې د ګډو همکاریو رامنځته کولو او 

همدا راز د راتلونکو مشترکو اقتصادي او سیاسي اړیکو په 

پـــلان کولو کې مهم رول . پردې سربېره څه وخت وړاندې 

اســـتانې اســـلامي امارت د هغو ګروپونو له لېست څخه و 

ایســـت چې په دغه هېواد کې بندیز پـــرې لګېدلی دی. 

قزاقستان دا خبره په ډېره صراحت او جرئت سره وکړه چې 

دوی دا کار له اسلامي امارت سره د پراخ اقتصادي تعامل 

د رامنځته کولو په موخه کړی دی او استانه غواړي چې له 

کابل سره راتلونکي ګډ اقتصادي فرصتونه یوځای استفاده 

کړي . 

په ورته وخت کې بیا قزاقســـتان په استانه کې د اسلامي 

امارت له لوري ورمعرفي شـــوی شـــارزدافیر هم منلی چې 

اوســـمهال د ســـفارت چارې رهبري کوي. د قزاقستان د 

بهرنیو چـــاور وزارت تاکید کوي چې دا چـــاره یې د دواړو 

هېوادونو د ســـیاسي او اقتصادي اړیکو د پراختیا په برخه 

کې مهم پرمختګ دی .

پر ســـیاسي اړیکو سربېره د دواړو لـــورو ترمنځ د اقتصادي 

اړیکـــو د پراختیا په موخه هـــم د دواړو هېوادونو لوړ پوړو 

چارواکو ډېر ســـفرونه کړي دي، چې په پایله کې یې د تېر 

په پرتله د ۱۴۰۲ لمریز کال پرمهال د کابل او استانې ترمنځ 

د سوداګرۍ په کچه کې د پام وړ زیاتوالی راغلی و او دغه 

اندازه شاوخوا ۲۷۰ میلیونو ډالرو ته رسېده. دواړه هېوادونه 

غـــواړي چې په نږدې راتلونکي کې دغـــه کچه یو میلیارد 

ډالرو ته ورسوي او د همدې موخې ترلاسه کولو په موخه له 

مهمو ترانزیتي لارو څخه استفاده وکړي .   

د دواړو هېوادونو ترمنځ د ســـوداګریزو او ترانزیټي اړیکو د 

پراختیا په موخه په دې وروســـتیو کې په ازبیکستان کې د 

ترمذ نړیوال ســـوداګریز مرکز د پرانیســـتې په څنډو کې د 

ریاست الوزراء اقتصادي مرســـتیال د قزاقستان له لوړ رتبه 

پلاوي سره وکتل او دواړو لورو ټینګار وکړ چې د دوه اړخیزو 

اقتصادي اړیکو د پياوړتیا پـــه موخه به په ګډه کار کوي، 

چـــې له مخې به یې په راتلونکو پینځو کلونو کې د کابل او 

اســـتانې ترمنځ د ســـوداګرۍ کچه درېیو میلیارد ډالرو ته 

ورسېږي.

ترکمنســـتان هم د منځنۍ اسیا هېوادونو له ډلې مهم او د 

افغانســـتان په پوله شریک ګاونډی هېواد دی. واک ته د 

اسلامي امارت په رسېدو سره ترکمنستان د خپل بې طرفه 

بهرني سیاست له مخې له لومړیو هغو هېوادونو دی، چې د 

بهرنیـــو چارو وزیر رشـــید مرادوف په مـــشرۍ یې لوړرتبه 

پلاوي کابل ته سفر وکړ او دلته یې د اسلامي امارت له لوړ 

پوړو مســـوولینو سره وکتل. ترکمنســـتان په کابل کې په 

هماغـــه لومړیو کې خپل ډیپلوماتیک فعالیت پیل کړ او پر 

هغه سربېره یې په دې وروســـتیو کې د اسلامي امارت له 

لوري ورمعرفي شوی سفیر هم په عشق آباد کې ومانه . 

د کابل او عشـــق اباد ترمنځ د سیاسي او اقتصادي اړیکو د 

پراخوالي لپاره په پرله پسې ډول د دواړو هېوادونو له لوري 

هڅې کېږي چې په دې وروســـتیو کې د اسلامي امارت د 

کانونو او پټرولیم د سرپرست وزیر ملا هدایت الله بدري په 

مشرۍ تللي پلاوي په عشـــق اباد کې لـــه مختلفو لوړرتبه 

ترکمـــن چارواکـــو سره وکتل. د همدغه ســـفر پر مهال د 

افغانســـتان او ترکمنستان ترمنځ د ټاپ پروژې هوکړه لیک 

لاسلیک شـــو او ټینګار وشو چې په نږدې راتلونکې کې به 

یې عملي چارې پيل شي. ټاپ هغه پروژه ده چې له مخې 

یې له ترکمنستان څخه د افغانستان له خاورې پاکستان ته 

انرژي انتقالېږي او کابل ته به په کلني ډول میلیونونه ډالر 

فیس ورکوي .

پر ټاپ سربېره د همدغه سفر پر مهال له ترکمن لوري سره د 

اوسپنې پټلۍ شبکې په برخه کې د دوو مهمو پروژو تړونونه 

هم لاسلیک شـــول. دا تړونونه د ترکمنستان د اورګاډي له 

ادارې سره د تورغونـــډۍ د بنـــدر د پراختیا او له تورغونډۍ 

څخه د هرات تر صنوبر پورې د ۲۲ کیلومتره اوســـپنې پټلۍ 

شـــبکې د جوړولو په اړه دي، چې ډېر ژر به یې د ترکمنستان 

له لوري عملي کارونه پيل شي . افغانســـتان اوسمهال په 

ورځنـــي ډول د تورغونډۍ بندر له لارې ترکمنســـتان ته په 

ســـلګونو ټنه واردات او صادرات کـــوي چې د یادو پروژو په 

بشپړېدو سره به دغه کچه د پام وړ زیاته شي.

پر دې ټولو سربېره د دغه ســـفر مهمه لاسته راوړنه د ټاپي 

پروژې په اړه د هوکړه لیک لاسلیکول و. د دې هوکړه لیک 

په لاســـلیک سره دواړو خواوو پـــه خپلو خاورو کې د یادې 

پروژې د پلي کولو په موخه د تاسیساتو جوړولو او همداراز 

د یادې پروژې اړوندو اســـنادو د بشپړولو په برخه کې ژمنې 

وکړې او تاکید وشو چې په نږدې راتلونکې کې به یې عملي 

چارې پيل شي . افغانســـتان به د ټاپي پروژې له لارې هر 

کال کابـــو ۵۰۰ میلیونه ډالره د ترانزیـــټ او کله چې دغه 

پروژه بشپړه شوه، نو تر لسو کلونو به ۵۰۰ میلیونه مترمکعبه 

ګاز او تر شـــلو کلونو پـــورې به یو میلیـــارد مترمکعب ګاز 

ترلاسه کوي. د دې پروژې ټول لګښت شاوخوا ۱۰ میلیارده 

ډالره اټکل شوی دی.

پر دې ټولو سربېره د قرغزستان حکومت د اسلامي امارت 

نوم د هغو ډلو له نوملړ څخه لیرې کړ چې په دغه هېواد کې 

پرې بندیز لګېدلی و. د قرغزستان د بهرنیو چارو وزیر جین 

بېګ کولوبایف وویل، بشکېک دا اقدام د سیمه ييز ثبات د 

ټینګښـــت او د افغانستان له اسلامي امارت سره د اړیکو د 

پراخولو په مقصد کړی دی. د قرغزستان د لویې څارنوالۍ 

دفتر د تېرې اوونۍ په پیل کې د هغو شـــلو ډلو نوم لړ خپور 

کړ، چې تروریســـتي ډلې بلل شـــوې دي، خو د اسلامي 

امارت نوم په کې نه و شـــامل. اسلامي امارت د قرغزستان 

دا اقدام ستایلی او دا یې د دواړو هېوادونو ترمنځ د سیاسي 

او اقتصادي اړیکو د پراختیا په برخه کې مهم بللی دی . 

هفـتـه نامـــه آبـــادی

اسلامي امارت د اقتصاد محوره بهرني سیاست په غوره کولو 

سره له ګاونډیو، ســـیمې او نړۍ هېوادونـــو سره دوه اړخیز 

تعامل ته را وړاندې شوی او دا ډېر په صراحت سره وايي چې 

د افغانســـتان خاوره به د هېچا پر ضد ونـــه کارول شي. د 

همدغه سیاست په رڼا کې ډېرو هېوادونو له اسلامي امارت 

سره ســـیاسي تعامل او همدا راز سوداګریزه راکړه ورکړه پيل 

کړې ده. په دې برخه کې بیا د افغانســـتان شمالي ګاونډي 

هېوادونه چې د منځنۍ اســـیا مهـــم هېوادونه دي، تر نورو 

مخکې دي او اوســـمهال د افغانســـتان او ازبیکســـتان، 

قزاقستان او ترکمنستان سره سیاسي او اقتصادي اړیکې یو 

نوي سیاسي او اقتصاد پړاو ته ننوتلې چې په دې وروستیو څو 

میاشتو کې یې د پام وړ وده کړې ده.

ازبیکستان چمتووالی ښودلی چې په نږدې وخت کې به په 

رسمي ډول د اسلامي امارت ور معرفي شوی سفیر ومني، 

د ترمذ نړیوال ســـوداګریز مرکز ته یې د افغان سوداګرو د 

لاسرسي فرصت برابر کړ او همدا راز یې له خپلې خاورې په 

تېرېدو سره د منځنۍ اســـیا هېوادونو ته د افغانستان د تازه 

میوو د ترانزیټ په برخه کې هر ډول همکارۍ ته چمتووالی 

ښودلی دی.

له ترکمنســـتان سره هم پر ســـیاسي اړیکو سربېره په دې 

وروستیو کې په ګڼو اقتصادي برخو کې پرمختګونه ترسره 

شـــوي دي، چې ښـــه بېلګه يې څو ورځې وړاندې له دغه 

هېواد سره د ټاپي او ټاپ پروژو د هوکړه لیکونو لاســـلیک 

کېدل دي چې ډېر ژر به یې عملي کارونه پيل شي. پر دې 

سربېره له ترکمنستان سره  د تورغونډۍ برېښنا کوټ او له 

دې ځایه د هرات تر صنوبر پورې د ۲۲ کیلومتره اوســـپنې 

پټلۍ شـــبکې د دوو پـــروژو د پراختیا هوکـــړه لیکونه هم 

لاسلیک شوي، چې له مخې به یې د دواړو هېوادونو 

سوداګري د پام وړ وده وکړي.

په دې وروســـتیو کې د قرغزستان هغه اقدام هم ډېر مهم 

دی چې له مخې یې اسلامي امارت د دغه هېواد د هغو ډلو 

له نوملړ څخه و ایســـت چې په دغه هېواد کې بندیز پرې 

لګېدلـــی و. دا اقدام بـــه د دواړو هېوادونو د ســـیاسي او 

اقتصادي تعامل پراختیا ته زمینه برابره کړي.

پر ازبیکســـتان او ترکمنســـتان سربېره له قزاقســـتان او 

اذربایجان سره هم په مهمو ســـوداګریزو او ترانزیټي برخو 

کې پرمختګونه ترسره شوي دي. اذربایجان په افغانستان 

کې د صنعتي فابریکو جوړولو او همدا راز له افغانســـتان او 

سیمې هېوادونو سره د خپلو سوداګریزو اړیکو د پراختیا په 

موخه د لاجوردو ترانزیټي لارې بېرتـــه فعالېدو ته لېوالتیا 

ښـــودلې، چې له مخې به یې د افغانستان سوداګریز توکي 

ترکیې او له هغه ځایه د اروپا تر بازارونو پورې ورسېږي.

د بهرنيو اسعارو بيې

د کابـــــل په شهزاده ســرای کې د افغانۍ 

پر وړاندې د بهرنيو اسعارو د نن ورځې بيې

پایله


